
Жастар дауыс беруге шақырады 

     С.Сейфуллин атындағы Қазақ агротехникалық университетінің студенттері «Дауыс бер! Жасқанба!» шарасын өткізді. Шара осыдан бір ай бұрын жарияланған кезектен тыс президенттік сайлауды қолдауға арналған «Менің даусым маңызды!» атты жастар акциясында ұйымдастырылды.

     Акция, бастамашылардың айтуынша, 18 жасқа толған және сайлауға бірінші рет қатысқалы отырған барлық азаматтарды сайлауға қатысуға, жастарды өз болашағына деген немқұрайдылыққа жол бермеуге және мемелекетінің патриоты болуға үндейді. Шара ұйымдастырушылары сайлау кезінде жастардың белсенділігін арттыру мақсатында кешенді шаралар ойластырып қойған. «Қазіргі таңда бұл бастама республиканың ірі жоғары оқу орындары: Павлодар гуманитарлық, Қазақстан-Британ, Қазақ ұлттық, Солтүстік Қазақстан гуманитарлық университеттері қолдау білдіруде», - деді шараның белсенді мүшесі Сандуғаш Боранбаева.
